ՏԵՂ ՀԱՄԱՅՆՔԻ ՂԵԿԱՎԱՐ ՆԵՐՍԵՍ ՇԱԴՈՒՆՑԻ ՇՆՈՐՀԱՎՈՐԱԿԱՆ ՈՒՂԵՐՁԸ ՈՒՍՈՒՑՉԻ ՕՐՎԱ ԱՌԹԻՎ 

Սիրելի´ ուսուցիչներ.
Տեղի համայնքապետարանի, և անձամբ իմ անունից, ի սրտե շնորհավորում եմ Ձեզ՝ մասնագիտական տոնի առթիվ:
Դուք կրթում ու դաստիարակում եք մեր երկրի ապագա քաղաքացիներին, գիտելիքների հետ միասին նրանց տալիս կյանքի առաջին դասերը, և հենց դրանից է  մեծապես կախված, թե ինչպիսին կլինի մեր հայրենիքի ու ժողովրդի ապագան: Դրանով իսկ Դուք Ձեր արժանի ավանդն եք բերում  անկախ Հայաստանի պետականության կերտման, նրա զարգացման ու զորացման գործին:
Մենք քաջ գիտակցում ենք, թե ինչպիսի բարդ ու պատասխանատու աշխատանք եք իրականացնում Դուք, բայց և միաժամանակ անչափ շնորհակալ աշխատանք: Դուք մեր հասարակության հիմնասյունն եք, ազգային արժեհամակարգի, հայ մարդու նկարագրի ձևավորողն ու փոխանցողը: Ձեր յուրաքանչյուր աշակերտի մեջ է մեր վաղվա օրը, մեր հույսերի ու երազանքների  շղթան:
Մեզնից յուրաքանչյուրը միշտ խորին հարգանքի զգացումով է մոտենում իր ուսուցչին, ցանկանում թեկուզ փոքր ինչ օգտակար լինել, փոխանցել նրան այն ջերմությունն ու հոգատարությունը, որ ստացել է տարիներ առաջ:
 Սիրելի ուսուցիչներ, մեկ անգամ ևս շնորհավորում եմ Ձեզ, Ուսուցչի օրվա առթիվ և մաղթում խաղաղություն, քաջ առողջություն, երջանկություն ու ամենայն բարիք` Ձեզ եւ Ձեր ընտանիքներին:

